
Dvijaproktam Bilvityadina Shivarchanopadesham

ద్విజప్రోక్తం   బిల్విత్యాదినా శివార్చనోపదేశమ్

(శివరహస్యాన్తర్గతే  ఉగ్రాఖ్యే )
ద్విజః (ఉవాచ) -
బిల్వపత్రాన్తరాలైస్తు    సఞ్ఛాద్య శివమస్తకమ్ ।
శివలోకమవాప్నోతి శివేన సహ మోదతే ॥ ౩౧౬॥
బిల్వపత్రైః  సమభ్యర్చ్య శఙ్కరం యాతి శఙ్కరమ్ ।
మహద్భ్యః పాతకేభ్యోఽపి ముక్తిం యాస్యత్యసంశయమ్ ॥ ౩౧౭॥
త్రిదలం  త్రిగుణాకారం  త్రిణేత్రం   చ త్రియాయుషమ్  ।
త్రిజన్మపాపసంహారమేకవిత్వం  శివార్పితమ్ ॥ ౩౧౮॥
త్రిశూలసన్నిభైరీశే   బిల్వపత్రైః  సమర్చితే ।
సద్య ఏవ వినశ్యన్తి  మహాపాతకకోటయః ॥ ౩౧౯॥
బిల్వపత్రేణ  శుష్కేణాప్యర్చితః పార్వతీపతిః ।
దదాతి పరమామృద్ధిం  సాయుజ్యం చ తనువ్యయే ॥ ౩౨౦॥
బిల్వపత్రం  స్వతః శుద్ధం  శివప్రియకరం  శుభమ్ ।
శుభే పర్యుషితత్త్వం చ బిల్వపత్రేషు  న ధ్రువమ్  ॥ ౩౨౧॥
బిల్వపత్రస్య  చూర్ణైరప్యర్చనీయః  సదాశివః ।
రత్నవద్రక్షణీయాని  బిల్వపత్రాణి  సన్తతమ్ ॥ ౩౨౨॥
బిల్వపత్రార్చనేనైవ   తుష్టో భవతి శఙ్కరః ।
మహాదేవస్య సామ్బస్య బిల్వపత్రమతిప్రియమ్   ॥ ౩౨౩॥
యథా ప్రియా  హైమవతీ  బిల్వపత్రం  తథా ప్రియమ్  ।
అఖణ్డైర్నూతనైః   శుద్ధైబిల్వపత్రైః   ప్రయత్నతః  ॥ ౩౨౪॥
యః పూజయతి గౌరీశం స గౌరీశం ప్రయాస్యతి  ।
కరవీరస్య పుష్పేణ రక్తేన ధవలేన వా ॥ ౩౨౫॥
యః పూజయతి గౌరీశం స పాపేభ్యో విముచ్యతే ।

ద్విజప్రోక్తం   బిల్విత్యాదినా శివార్చనోపదేశమ్

యత్పుణ్యం లభతే మర్త్యో శివే రత్నసమర్చనాత్ ॥ ౩౨౬॥
తత్పుణ్యం లభతే మర్త్యః కరవీరస్య పూజయా ।
సువర్ణకమలానాం  చ పూజయా గిరిజాపతిః ॥ ౩౨౭॥
హృష్టో దదాతి సాయుజ్యమర్చకాయ న సంశయః ॥ ౩౨౮॥
॥ ఇతి శివరహస్యాన్తర్గతే  ద్విజప్రోక్తం   బిల్విత్యాదినా శివార్చనోపదేశం సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౫। ౩౧౬-౩౨౮॥

